
shrIlakShmyaShTottarashatanAmastotram

ಶ್ರೀಲಕ್ಷ್ಮ್ಯಷ್ಟೋತ್ತರಶತನಾಮಸ್ತೋತ್ರಮ್      

ಏತತ್ಸ್ತೋತ್ರಂ    ಮಹಾಲಕ್ಷ್ಮೀರ್ಮಹೇಶನಾ  ಇತ್ಯಾರಬ್ಧಸ್ಯ 
ಸಹಸ್ರನಾಮಸ್ತೋತ್ರಸ್ಯಾಂಗಭೂತಮ್     ।
ಬ್ರಹ್ಮಜಾ   ಬ್ರಹ್ಮಸುಖದಾ  ಬ್ರಹ್ಮಣ್ಯಾ   ಬ್ರಹ್ಮರೂಪಿಣೀ   ।
ಸುಮತಿಃಸುಭಗಾಸುಂದಾಪ್ರಯತಿರ್ನಿಯತಿರ್ಯತಿಃ  ॥ ೧॥
ಸರ್ವಪ್ರಾಣಸ್ವರೂಪಾ  ಚಸರ್ವೇಂದ್ರಿಯಸುಖಪ್ರದಾ   ।
ಸಂವಿನ್ಮಯೀ ಸದಾಚಾರಾಸದಾತುಷ್ಟಾ ಸದಾನತಾ ॥ ೨॥
ಕೌಮುದೀಕುಮುದಾನಂದಾಕುಃಕುತ್ಸಿತತಮೋಹರೀ  ।
ಹೃದಯಾರ್ತಿಹರೀಹಾರಶೋಭಿನೀಹಾನಿವಾರಿಣೀ ॥ ೩॥
ಸಂಭಾಜ್ಯಾ ಸಂವಿಭಜ್ಯಾಽಽಜ್ಞಾ  ಜ್ಯಾಯಸೀ  ಜನಿಹಾರಿಣೀ ।
ಮಹಾಕ್ರೋಧಾ ಮಹಾತರ್ಷಾಮಹರ್ಷಿಜನಸೇವಿತಾ ॥ ೪॥
ಕೈಟಭಾರಿಪ್ರಿಯಾ ಕೀರ್ತಿಃ ಕೀರ್ತಿತಾಕೈತವೋಜ್ಝಿತಾ  ।
ಕೌಮುದೀ ಶೀತಲಮನಾಃಕೌಸಲ್ಯಾಸುತಭಾಮಿನೀ  ॥ ೫॥
ಕಾಸಾರನಾಭಿಃಕಾಸಾಯಾಽಽಪ್ಯೇಷೇಯತ್ತಾವಿವರ್ಜಿತಾ   ।
ಅಂತಿಕಸ್ಥಾಽತಿದೂರಸ್ಥಾ  ಹೃದಯಸ್ಥಾಽಂಬುಜಸ್ಥಿತಾ   ॥ ೬॥
ಮುನಿಚಿತ್ತಸ್ಥಿತಾ  ಮೌನಿಗಮ್ಯಾ ಮಾಂಧಾತೃಪೂಜಿತಾ ।
ಮತಿಸ್ಥಿರೀಕರ್ತೃಕಾರ್ಯನಿತ್ಯನಿರ್ವಹಣೋತ್ಸುಕಾ    ॥ ೭॥
ಮಹೀಸ್ಥಿತಾ ಚಮಧ್ಯಸ್ಥಾ  ದ್ಯುಸ್ಥಿತಾಽಧಃಸ್ಥಿತೋರ್ಧ್ವಗ     ।
ಭೂತಿರ್ವಿಭೂತಿಃಸುರಭಿಃ ಸುರಸಿದ್ಧಾರ್ತಿಹಾರಿಣೀ  ॥ ೮॥
ಅತಿಭೋಗಾಽತಿದಾನಾಽತಿರೂಪಾಽತಿಕರುಣಾಽತಿಭಾಃ ।
ವಿಜ್ವರಾ ವಿಯದಾಭೋಗಾವಿತಂದ್ರಾ ವಿರಹಾಸಹಾ ॥ ೯॥
ಶೂರ್ಪಕಾರಾತಿಜನನೀಶೂನ್ಯದೋಷಾ ಶುಚಿಪ್ರಿಯಾ  ।
ನಿಃಸ್ಪೃಹಾ  ಸಸ್ಪೃಹಾ ನೀಲಾಸಪತ್ನೀ  ನಿಧಿದಾಯಿನೀ ॥ ೧೦॥
ಕುಂಭಸ್ತನೀ  ಕುಂದರದಾಕುಂಕುಮಾಲೇಪಿತಾಕುಜಾ ।

ಶಾಸ್ತ್ರಜ್ಞಾ  ಶಾಸ್ತ್ರಜನನೀ ಶಾಸ್ತ್ರಜ್ಞೇಯಾ  ಶರೀರಗಾ ॥ ೧೧॥
ಸತ್ಯಭಾಸ್ಸತ್ಯಸಂಕಲ್ಪಾ    ಸತ್ಯಕಾಮಾ ಸರೋಜಿನೀ ।
ಚಂದ್ರಪ್ರಿಯಾ  ಚಂದ್ರಗತಾ ಚಂದ್ರಾ ಚಂದ್ರಸಹೋದರೀ  ॥ ೧೨॥
ಔದರ್ಯೌಪಯಿಕೀ ಪ್ರೀತಾ  ಗೀತಾಚೌತಾಗಿರಿಸ್ಥಿತಾ  ।
ಅನನ್ವಿತಾಽಪ್ಯಮೂಲಾರ್ತಿಧ್ವಾಂತಪುಂಜರವಿಪ್ರಭಾ     ॥ ೧೩॥
ಮಂಗಲಾಮಂಗಲಪರಾಮೃಗ್ಯಾ ಮಂಗಲದೇವತಾ ।
ಕೋಮಲಾಚಮಹಾಲಕ್ಷ್ಮೀಃ   ನಾಮ್ನಾಮಷ್ಟೋತ್ತರಂ    ಶತಮ್ ।
ಫಲಶ್ರುತಿಃ
ನಾರದಉವಾಚ-

ಇತ್ಯೇವಂ ನಾಮಸಾಹಸ್ರಂ ಸಾಷ್ಟೋತ್ತರಶತಂ   ಶ್ರಿಯಃ  ।
ಕಥಿತಂತೇಮಹಾರಾಜಭುಕ್ತಿಮುಕ್ತಿಫಲಪ್ರದಮ್    ॥ ೧॥
ಭೂತಾನಾಮವತಾರಾಣಾಂ ತಥಾವಿಷ್ಣೋರ್ಭವಿಷ್ಯತಾಮ್   ।
ಲಕ್ಷ್ಮ್ಯಾ   ನಿತ್ಯಾನುಗಾಮಿನ್ಯಾಃ   ಗುಣಕರ್ಮಾನುಸಾರತಃ ॥ ೨॥
ಉದಾಹೃತಾನಿನಾಮಾನಿಸಾರಭೂತಾನಿಸರ್ವತಃ ।
ಇದಂತುನಾಮಸಾಹಸ್ರಂ  ಬ್ರಹ್ಮಣಾ   ಕಥಿತಂಮಮ ॥ ೩॥
ಉಪಾಂಶುವಾಚಿಕಜಪೈಃ ಪ್ರೀಯೇತಾಸ್ಯ  ಹರಿಪ್ರಿಯಾ  ।
ಲಕ್ಷ್ಮೀನಾಮಸಹಸ್ರೇಣ    ಶ್ರುತೇನ  ಪಠಿತೇನವಾ ॥ ೪॥
ಧರ್ಮಾರ್ಥೀ ಧರ್ಮಲಾಭೀಸ್ಯಾತ್  ಅರ್ಥಾರ್ಥೀಚಾರ್ಥವಾನ್ಭವೇತ್ ।
ಕಾಮಾರ್ಥೀ ಲಭತೇಕಾಮಾನ್ಸುಖಾರ್ಥೀ ಲಭತೇಸುಖಮ್ ॥ ೫॥
ಇಹಾಮುತ್ರ ಚಸೌಖ್ಯಾಯ ಲಕ್ಷ್ಮೀಭಕ್ತಿಹಿತಂಕರೀ    ।
ಇದಂಶ್ರೀನಾಮಸಾಹಸ್ರಂ   ರಹಸ್ಯಾನಾಂ  ರಹಸ್ಯಕಮ್  ॥ ೬॥
ಗೋಪ್ಯಂ  ತ್ವಯಾ ಪ್ರಯತ್ನೇನ   ಅಪಚಾರಭಯಾಚ್ಛ್ರಿಯಃ  ।
ನೈತದ್ವ್ರಾತ್ಯಾಯ  ವಕ್ತವ್ಯಂ   ನಮೂರ್ಖಾಯನದಂಭಿನೇ ॥ ೭॥
ನನಾಸ್ತಿಕಾಯ ನೋವೇದಶಾಸ್ತ್ರವಿಕ್ರಯಕಾರಿಣೇ   ।
ವಕ್ತವ್ಯಂ   ಭಕ್ತಿಯುಕ್ತಾಯ  ದರಿದ್ರಾಯ ಚ ಸೀದತೇ ॥ ೮॥
ಸಕೃತ್ಪಠಿತ್ವ  ಶ್ರೀದೇವ್ಯಾಃ  ನಾಮಸಾಹಸ್ರಮುತ್ತಮಮ್   ।
ದಾರಿದ್ರ್ಯಾನ್ಮುಚ್ಯತೇ     ಪುರ್ವಂ ಜನ್ಮಕೋಟಿಭವಾನ್ನರಃ   ॥ ೯॥
ತ್ರಿವಾರಪಠನಾದಸ್ಯಾಃ   ಸರ್ವಪಾಪಕ್ಷಯೋಭವೇತ್ ।

ಪಂಚಚತ್ವಾರಿಂಶದಹಂ ಸಾಯಂಪ್ರಾತಃ ಪಠೇತ್ತು ಯಃ ॥ ೧೦॥
ತಸ್ಯ ಸನ್ನಿಹಿತಾ ಲಕ್ಷ್ಮೀಃ   ಕಿಮತೋಽಧಿಕಮಾಪ್ಯತೇ  ।
ಅಮಾಯಾಂಪೌರ್ಣಮಾಸ್ಯಾಂ  ಚಭೃಗುವಾರೇಷುಸಂಕ್ರಮೇ  ॥ ೧೧॥
ಪ್ರಾತಃ ಸ್ನಾತ್ವಾ  ನಿತ್ಯಕರ್ಮ ಯಥಾವಿಧಿ ಸಮಾಪ್ಯ ಚ
ಸ್ವರ್ಣಪಾತ್ರೇಽಥ   ರಜತೇಕಾಂಸ್ಯಪಾತ್ರೇಽಥವಾ  ದ್ವಿಜಃ  ॥ ೧೨॥
ನಿಕ್ಷಿಪ್ಯ  ಕುಂಕುಮಂತತ್ರ ಲಿಖಿತ್ವಾಽಷ್ಟದಲಾಂಬುಜಮ್   ।
ಕರ್ಣಿಕಾಮಧ್ಯತೋ  ಲಕ್ಷ್ಮೀಂ   ಬೀಜಂಸಾಧುವಿಲಿಖ್ಯ ಚ ॥ ೧೩॥
ಪ್ರಾಗಾದಿಷು ದಲೇಷ್ವಸ್ಯ  ವಾಣೀಬ್ರಾಹ್ಮ್ಯಾದಿಮಾತೃಕಾಃ    ।
ವಿಲಿಖ್ಯ ವರ್ಣತೋಽಥೇದಂನಾಮಸಾಹಸ್ರಮಾದರಾತ್  ॥ ೧೪॥
ಯಃಪಠೇತ್ತಸ್ಯ ಲೋಕಸ್ತು ಸರ್ವೇಽಪಿ ವಶಗಾಸ್ತತಃ  ।
ರಾಜ್ಯಲಾಭಃ ಪುತ್ರಪೌತ್ರಲಾಭಃ  ಶತ್ರುಜಯಸ್ತಥಾ   ॥ ೧೫॥
ಸಂಕಲ್ಪಾದೇವ  ತಸ್ಯ ಸ್ಯಾತ್ ನಾತ್ರ ಕಾರ್ಯಾವಿಚಾರಣಾ ।
ಅನೇನನಾಮಸಹಸ್ರೇಣಾರ್ಚಯೇತ್ ಕಮಲಾಂಯದಿ ॥ ೧೬॥
ಕುಂಕುಮೇನಾಥಪುಷ್ಪೈರ್ವಾ  ನ ತಸ್ಯ ಸ್ಯಾತ್ಪರಾಭವಃ   ।
ಉತ್ತಮೋತ್ತಮತಾ  ಪ್ರೋಕ್ತಾ  ಕಮಲಾನಾಮಿಹಾರ್ಚನೇ ॥ ೧೭॥
ತದಭಾವೇಕುಂಕುಮಂಸ್ಯಾತ್ ಮಲ್ಲೀಪುಷ್ಪಾಂಜಲಿಸ್ತತಃ    ।
ಜಾತೀಪುಷ್ಪಾಣಿ  ಚ ತತಃ ತತೋಮರುವಕಾವಲಿಃ ॥ ೧೮॥
ಪದ್ಮಾನಾಮೇವ ರಕ್ತತ್ವಂ   ಶ್ಲಾಘಿತಂ ಮುನಿಸತ್ತಮೈಃ  ।
ಅನ್ಯೇಷಾಂ ಕುಸುಮಾನಾಂತುಶೌಕ್ಲ್ಯಮೇವ   ಶಿವಾರ್ಚನೇ ॥ ೧೯॥
ಪ್ರಶಸ್ತಂ   ನೃಪತಿಶ್ರೇಷ್ಠ  ತಸ್ಮಾದ್ಯತ್ನಪರೋ    ಭವೇತ್ ।
ಕಿಮಿಹಾತ್ರ ಬಹೂಕ್ತೇನ  ಲಕ್ಷ್ಮೀನಾಮಸಹಸ್ರಕಮ್    ॥ ೨೦॥
ವೇದಾನಾಂ ಸರಹಸ್ಯಾನಾಂ  ಸರ್ವಶಾಸ್ತ್ರಗಿರಾಮಪಿ  ।
ತಂತ್ರಾಣಾಮಪಿ  ಸರ್ವೇಷಾಂಸಾರಭೂತಂನಸಂಶಯಃ ॥ ೨೧॥
ಸರ್ವಪಾಪಕ್ಷಯಕರಂಸರ್ವಶತ್ರುವಿನಾಶನಮ್  ।
ದಾರಿದ್ರ್ಯಧ್ವಂಸನಕರಂ   ಪರಾಭವನಿವರ್ತಕಮ್ ॥ ೨೨॥
ವಿಶ್ಲಿಷ್ಟಬಂಧುಸಂಶ್ಲೇಷಕಾರಕಂ   ಸದ್ಗತಿಪ್ರದಮ್   ।
ತನ್ವಂತೇ  ಚಿನ್ಮಯಾತ್ಮ್ಯೈಕ್ಯಬೋಧಾದಾನಂದದಾಯಕಮ್    ॥ ೨೩॥

ಲಕ್ಷ್ಮೀನಾಮಸಹಸ್ರಂ    ತತ್ ನರೋಽವಶ್ಯಂ  ಪಠೇತ್ಸದಾ  ।
ಯೋಽಸೌತಾತ್ಪರ್ಯತಃ ಪಾಠೀ ಸರ್ವಜ್ಞಃ  ಸುಖಿತೋ ಭವೇತ್ ॥ ೨೪॥
ಅಕಾರಾದಿಕ್ಷಕಾರಾಂತನಾಮಭಿಃಪೂಜಯೇತ್ಸುಧೀಃ  ।
ತಸ್ಯ ಸರ್ವೇಪ್ಸಿತಾರ್ಥಸಿದ್ಧಿರ್ಭವತಿ   ನಿಶ್ಚಿತಮ್  ॥ ೨೫॥
ಶ್ರಿಯಂ ವರ್ಚಸಮಾರೋಗ್ಯಂ ಶೋಭನಂಧಾನ್ಯಸಂಪದಃ  ।
ಪಶೂನಾಂಬಹುಪುತ್ರಾಣಾಂ ಲಾಭಶ್ಚ ಸಂಭಾವೇದ್ಧ್ರುವಮ್  ॥ ೨೬॥
ಶತಸಂವತ್ಸರಂ ವಿಂಶತ್ಯುತರಂ ಜೀವಿತಂಭವೇತ್ ।
ಮಂಗಲಾನಿತನೋತ್ಯೇಷಾ  ಶ್ರೀವಿದ್ಯಾಮಂಗಲಾ  ಶುಭಾ ॥ ೨೭॥
ಇತಿ ನಾರದೀಯೋಪಪುರಾಣಾಂತರ್ಗತಂ ಶ್ರೀಲಕ್ಷ್ಮ್ಯಷ್ಟೋತ್ತರಶತನಾಮಸ್ತೋತ್ರಂ      
ಸಂಪೂರ್ಣಮ್ ।

